
қарыздарды қайта қаржыландыру 

бағдарламасын бекіту туралы» 

Қазақстан Республикасы Ұлттық Банкі 

Басқармасының 2015 жылғы 

24 сәуірдегі № 69 қаулысына өзгерістер мен 

толықтырулар енгізу туралы
Қазақстан Республикасы Ұлттық Банкі Басқармасының 2015 жылғы 
24 сәуірдегі № 69 қаулысымен бекітілген Ипотекалық тұрғын үй қарыздарын/ипотекалық қарыздарды қайта қаржыландыру бағдарламасын одан әрі іске асыру мәселелерін реттеу мақсатында Қазақстан Республикасы Ұлттық Банкінің Басқармасы ҚАУЛЫ ЕТЕДІ:

1. «Ипотекалық тұрғын үй қарыздарын/ипотекалық  қарыздарды қайта қаржыландыру бағдарламасын бекіту туралы» Қазақстан Республикасы Ұлттық Банкі Басқармасының 2015 жылғы 24 сәуірдегі № 69 қаулысына мынадай өзгерістер мен толықтырулар енгізілсін:

көрсетілген қаулымен бекітілген Ипотекалық тұрғын үй қарыздарын/ипотекалық  қарыздарды қайта қаржыландыру бағдарламасында:

1-тармақтың екінші абзацы мынадай редакцияда жазылсын:

«Ипотекалық тұрғын үй қарыздарын/ипотекалық қарыздарды қайта қаржыландыру тетігін іске асыру мақсатында Қазақстан Республикасының Ұлттық Банкі (бұдан әрі – Ұлттық Банк) «Проблемалық кредиттер қоры» акционерлік қоғамының (бұдан әрі – ПКҚ) жарғылық капиталының мөлшерін 130 000 000 000 (бір жүз отыз миллиард) теңге сомаға ұлғайтады. ПКҚ бекітілген тізбеге (бұдан әрі – тізбе) сәйкес көрсетілген соманы екiншi деңгейдегi банктерде (бұдан әрі – Банк) олар үшін белгіленген ақшаны бастапқы орналастыру лимиттеріне (бұдан әрі – лимит), Бағдарламада айқындалған мөлшерде және тәртіппен лимитті қайтару есебінен қалыптастырылған ақшаны орналастырудың алдын ала және қосымша лимиттеріне сәйкес нысаналы орналастыруды қамтамасыз етеді. Ақшаны нысаналы бөлу мониторингін ПКҚ Бағдарламада айқындалған мерзімде және тәртіппен жүзеге асырады.»;

3-тармақта:

1) тармақша мынадай мазмұндағы абзацпен толықтырылсын:

«Тізбені және лимитті, оның ішінде әрбір Банк үшін бекітілген ақшаны орналастырудың қосымша лимитін өзгерту туралы шешімді ПКҚ акционері қабылдайды;»;
4-1) тармақша мынадай редакцияда жазылсын:
«4-1) ПКҚ Банктен Салым бойынша алынуға жататын сыйақы сомасы шегінде Банктің, Ұйымның талаптарын, мемлекеттік баж салығының сомаларын, оның ішінде Банктің, Ұйымның пайдасына халықтың әлеуметтік осал топтары санатына жататын қарыз алушылардың қайта қаржыландырылатын қарызы бойынша берешекті өндіріп алу туралы заңды күшіне енген сот актілерінде көрсетілген тең қарыз алушыдан/кепілгерден/кепіл берушіден берілген соманы, 2015 жылғы 
18 тамыздағы және қайта қаржыландыру күніндегі жағдай бойынша Қазақстан Республикасы Ұлттық Банкінің ресми бағамы арасындағы 2015 жылғы 
1 қаңтардағы жағдай бойынша 90 күннен астам мерзімімен мерзімі өткен берешегінің болуымен шетел валютасындағы проблемалық қарыздарды қайта қаржыландыру кезінде құралған бағамдық айырманың сомасын өтейді. 
Осы тармақшаның бірінші абзацында көзделген талаптарды өтеу төлем көзінен корпоративтік табыс салығы ұсталғаннан және ПКҚ мемлекеттік баж салығының және бағамдық айырманың сомасы туралы есептілікті алғаннан кейін тоқсан соңындағы жағдай бойынша ПКҚ-қа төленуге жататын Салым бойынша есептелген сыйақы шегінде жүзеге асырылады.

Егер өтелуге жататын мемлекеттік баж салығының және бағамдық айырманың сомасы есепті тоқсанда ПКҚ-қа төленуге жататын Салым бойынша сыйақы сомасынан асқан жағдайда, асу сомасы кейінгі кезеңдерде ПКҚ-қа төленуге жататын Салым бойынша сыйақы есебінен өтеледі;»;
мынадай мазмұндағы 10-1) тармақшамен толықтырылсын:

«10-1) Игеру кезеңі өткенге дейін және қарыз алушылардың ипотекалық тұрғын үй қарыздарын/ипотекалық қарыздарды қайта қаржыландыруға мақұлданған, бірақ орындалмаған өтініштері болса да,  Салымды игерген Банк  қарыз алушылардың қарыздарын осы Бағдарламада белгіленген алдын ала лимит шегінде меншікті қаражаты есебінен қайта қаржыландырады.

Салымның Игеру кезеңі өткеннен кейін Банк 20 (жиырма) жұмыс күнінен кешіктірмей ПКҚ-ға Салым шартында айқындалған нысан бойынша Алдын ала лимит шегінде қарыздарды қайта қаржыландыру туралы салыстырып тексеру актісін береді. 

ПКҚ Банкпен Алдын ала лимит шегінде қарыздарды қайта қаржыландыру туралы салыстырып тексеру актісіне қол қойғаннан кейін 
5 (бес) жұмыс күні ішінде осы актіде көрсетілген соманы Банкте орналастырады;»;

12) тармақша мынадай редакцияда жазылсын:

«12) Игеру кезеңі өткеннен кейін Банк, Ұйым 3 (үш) жұмыс күні ішінде Салымның (лимиттің) игерілмеген сомасын қайтарады.

ПКҚ Игеру кезеңі өткеннен кейін 30 (отыз) жұмыс күні ішінде Банкпен, Ұйыммен Салым шартында айқындалған нысан бойынша Салымды (лимитті) игеру туралы салыстырып тексеру актісіне қол қояды. 

Банк, Ұйым Игеру кезеңі өткеннен кейін 15 (он бес) жұмыс күнінен кешіктірмей ПКҚ-ға Салыстырып тексеру актісін береді.

ПКҚ Салымның (лимиттің) игерілмеген сомасын толық қайтармау фактісін айқындаған кезде Банктен, Ұйымнан Салымның (лимиттің) игерілмеген сомасын талап етеді.

Банк, Ұйым қосымша лимитке өтінімді ПКҚ-ға Салымды (лимитті) игеру туралы салыстырып тексеру актісіне қол қойғаннан кейін 3 (үш) жұмыс күні ішінде береді. 

ПКҚ акционерінің қосымша лимит белгілеу туралы шешімін алғаннан кейін ПКҚ 10 (он) жұмыс күні ішінде Банкпен банктік салым шартына қосымша келісімге қол қояды.

ПКҚ Банкпен банктік салым шартына қосымша келісімге қол қойған күннен бастап алты айдан көп емес мерзімде Банк, Ұйым қосымша лимит шегінде меншікті қаражаты есебінен қарыз алушылардың қарыздарын қайта қаржыландырады.  

Банк, Ұйым Салым шартында айқындалған нысан бойынша 10 (он) жұмыс күнінен кешіктірмей қосымша лимитті игеру кезеңі өткеннен кейін ПКҚ-ға Қосымша лимит шегінде қарыздарды қайта қаржыландыру туралы салыстырып тексеру актісін береді. 

ПКҚ Банкпен, Ұйыммен Қосымша лимит шегінде қарыздарды қайта қаржыландыру туралы салыстырып тексеру актісіне қол қойғаннан кейін 
5 (бес) жұмыс күні ішінде осы актіде көрсетілген соманы Банкте орналастырады.

ПКҚ Банкте қосымша лимиттерді орналастырғанға дейін ПКҚ шотындағы ақшаны дербес басқарады;»;
15) және 16) тармақшалар мынадай редакцияда жазылсын:

«15) Банктің, Ұйымның қайта қаржыландырылатын қарыз бойынша, оның ішінде банктік және заңмен қорғалатын өзге құпияға жататын ақпаратты ПКҚ-ға беруге Банктің, Ұйымның қарыз алушысы келісімінің болуын қамтамасыз ету;
16) Банктің, Ұйымның ПКҚ белгілеген Салым шартына сәйкес нысан бойынша мынадай есептерді ПКҚ-ға беруі:

Салымды игеру туралы есеп (ай сайын, есепті кезеңнен кейін он жұмыс күнінен кешіктірмей);

  қайта қаржыландырылған қарыздар туралы есеп (ай сайын, есепті кезеңнен кейін он жұмыс күнінен кешіктірмей);

  Бағдарлама талаптарына ақпараттық қызмет көрсету туралы есеп  (Салымды игеру кезеңінде ай сайын, есепті кезеңнен кейін он жұмыс күнінен кешіктірмей);

халықтың әлеуметтік осал тобы санатына жататын қарыз алушылардың қайта қаржыландырылатын қарыздары бойынша берешекті Банктің, Ұйымның пайдасына өндіріп алу туралы заңды күшіне енген сот актілерінде көрсетілген мемлекеттік баж салығы сомалары, сондай-ақ проблемалық валюталық қарыздар бойынша бағамдық айырма түріндегі сомалар туралы есеп (тоқсан сайын, есепті тоқсан жыл аяқталған күннен бастап 10(он) жұмыс күнінен кешіктірмей). Банк, Ұйым бірінші есепті 2016 жылғы қарашадағы алғашқы 
10 (он) жұмыс күні ішінде береді;

4-тармақта:

2) тармақша мынадай редакцияда жазылсын:

«2) қайта қаржыландыру мыналар:

- Банктің, Ұйымның (уәкілетті органның лицензиясын ерікті түрде қайтарған ұйымды қоспағанда) ипотекалық тұрғын үй қарызын/ипотекалық қарызды өтеу үшін жаңа қарызды беру; 

- Банктің, Ұйымның оны Бағдарлама талаптарына сәйкес келтіру мақсатында ипотекалық тұрғын үй қарызын/ипотекалық қарыз талаптарын өзгерту;
-  Қазақстан Республикасының заңнамасына сәйкес заңды күшіне енген сот актісін орындау кезінде бітімгерлік келісім жасау арқылы жүзеге асырылады.

Бітімгерлік келісім осы Бағдарламаның 4-тармағында көзделген  талаптармен жасалады;»;

7) тармақша мынадай редакцияда жазылсын:

 «7) қайта қаржыландырылатын ипотекалық тұрғын үй қарызы/ипотекалық қарыз бойынша қарыз алушының борыштық жүктемесін жеңілдету мақсатында Банк, Ұйым:

бұрын капиталдандырылған сыйақы, комиссия, тұрақсыздық айыбы (өсімпұл, айыппұл) сомасы бөлігінде негізгі борышты;

сыйақы, комиссия, тұрақсыздық айыбы (өсімпұл, айыппұл) бойынша берешекті;

2015 жылғы 18 тамыздағы жағдай бойынша Ұлттық Банктің ресми бағамын қолданумен осындай соманы қайта есептеу нәтижесінде шетел валютасымен алынған проблемалық ипотекалық тұрғын үй қарызының (ипотекалық қарыздың) негізгі борышы сомасы бойынша қарыз алушыға талаптарды;

Қазақстан Республикасының тұрғын үй қатынастары туралы заңнамасына сәйкес халықтың әлеуметтік осал топтары санатына жататын қарыз алушылардың қайта қаржыландырылатын қарызы бойынша берешекті Банктің, Ұйымның пайдасына өндіріп алу туралы заңды күшіне енген сот актілерінде көрсетілген мемлекеттік баж салығының сомасы бойынша қарыз алушыға талаптарды кешіреді;» ;  
5-тармақта «Ұлттық Банктің» деген сөздер «ПКҚ акционері» деген сөздермен ауыстырылсын;

мынадай мазмұндағы 7-тармақпен толықтырылсын:

«7. Осы Бағдарламаға өзгерістер мен толықтырулар енгізу ПКҚ акционерінің шешімі бойынша жүзеге асырылады.»;

Екінші деңгейдегі банктер және банк операцияларының жекелеген түрлерін жүзеге асыратын ұйымның тізбесі қайта қаржыландыру Бағдарламасының талаптарымен ипотекалық тұрғын үй қарызы/ипотекалық қарызды қайта қаржыландыру үшін ақшаны бастапқы және алдын ала орналастыру лимиттері осы қаулының қосымшасына сәйкес редакцияда жазылсын.

2. Қаржылық қызметтерді тұтынушылардың құқықтарын қорғау және сыртқы коммуникациялар басқармасы (Терентьев А.Л.) осы қаулыны қабылданғанынан кейін күнтізбелік жеті күн ішінде Қазақстан Республикасы Ұлттық Банкінің ресми интернет-ресурсында орналастыруды қамтамасыз етсін.
3. Осы қаулының орындалуын бақылау Қазақстан Республикасының Ұлттық Банкі Төрағасының орынбасары Ғ.О. Пірматовқа жүктелсін.
4. Осы қаулы
 қабылданған күнінен бастап күшіне енеді.

	Ұлттық Банк
   Төрағасы
	Д. Ақышев

	Дұрыс:

Бас маман-ҚРҰБ Басқармасының хатшысы
	А. Дупленко


Қазақстан Республикасы 

Ұлттық Банкі Басқармасының

2017 жылғы 24 ақпандағы

№ 38 қаулысына

қосымша

Қазақстан Республикасы 

Ұлттық Банкі Басқармасының

2015 жылғы 24 сәуірдегі

№ 69 қаулысымен

бекітілді 

Екінші деңгейдегі банктердің және банк операцияларының

жекелеген түрлерін жүзеге асыратын ұйымдардың тізбесі

және ипотекалық тұрғын үй қарыздарын/ипотекалық қарыздарды

Ипотекалық тұрғын үй қарыздарын/ипотекалық қарыздарды

қайта қаржыландыру бағдарламасының талаптарымен
қайта қаржыландыруға арналған ақшаны бастапқы

және алдын ала орналастыру лимиттері

	№

р/с
	Екінші деңгейдегі банктердің және банк операцияларының жекелеген түрлерін жүзеге асыратын ұйымдардың  атауы
	Салымның бастапқы лимиті   

(млрд. теңге)
	Салымның алдын ала лимиті   

(млрд. теңге)

	1.
	 «Казкоммерцбанк» акционерлік қоғамы
	34,6
	

	2.
	 «Қазақстан Халық Банкі»  акционерлік қоғамы
	25,8
	

	3.
	 «ForteBank» акционерлік қоғамы
	20,3
	4,0

	4.
	 «Банк ЦентрКредит» акционерлік қоғамы
	15,6
	

	5.
	 «АТФ Банк» акционерлік қоғамы
	9,5
	2,0

	6.
	 «Kaspi Bank» акционерлік қоғамы
	2,5
	

	7.
	 «Астана Банкі» акционерлік қоғамы 

(«Investment Astana Group» акционерлік қоғамы (3,61 млрд.теңге)
	3,71
	

	8.
	 «Цеснабанк» акционерлік қоғамы
	2,4
	

	9.
	 «Банк Kassa Nova» акционерлік қоғамы («АФ Ипотека» акционерлік қоғамы (1,9 млрд.теңге)
	1,9
	

	10.
	 «Еуразиялық банк» акционерлік қоғамы
	1,8
	

	11.
	 «Нұрбанк» акционерлік қоғамы
	1,6
	

	12.
	 «Altyn Bank» акционерлік қоғамы

(«Қазақстан Халық Банкі» акционерлік қоғамының Еншілес Банкі)
	0,1
	0,903

	13.
	«Сбербанк России» акционерлік қоғамының Еншілес Банкі
	0,05
	

	14.
	 «Казинвестбанк» акционерлік қоғамы
	0,017
	

	15.
	 «Delta Bank» акционерлік қоғамы
	0,01
	

	16.
	 «AsiaCredit Bank» акционерлік қоғамы
	0,01
	

	17.
	«Қазақстан Ипотекалық  Компаниясы» ипотекалық ұйымы» акционерлік қоғамы *
	3,2
	

	 
	Жиынтығы
	123,097
	6,903


* «Қазақстан Ипотекалық Компаниясы» ипотекалық ұйымы» акционерлік қоғамына белгіленген лимитті орналастыруды ПКҚ Бағдарламаның 4-тармағының 14) тармақшасына сәйкес Банк (Банктер) пен «Қазақстан Ипотекалық Компаниясы» ипотекалық ұйымы» акционерлік қоғамы арасында жасалған келісім болғанда Банкте (Банктерде) жүзеге асырады. 

� «Ипотекалық тұрғын үй қарыздарын/ипотекалық қарыздарды қайта қаржыландыру бағдарламасын бекіту туралы» Қазақстан Республикасы Ұлттық Банкі Басқармасының 2015 жылғы 24 сәуірдегі № 69 қаулысына өзгерістер мен толықтырулар енгізу туралы





